
Мэтай напісання дадзенай працы з’яўляецца аналіз працэсу пазіцыянавання 

прадукцыі прамысловага прадпрыемства малочнай галіны у кантэксце Рэспубліцы 
Беларусь. На дадзены час у Рэспубліцы працуе 32 малакаперапрацоўчых прадпры-
емстваў, сярод якіх вылучаюць такіх лідэраў, як «Савушкін прадукт», «Мілкавіта», 
«Бабулін гладыш», «Слуцкий сыраробчы камбінат», «Малочны свет», «Малочныя 
прадукты», «Беллакт» і інш.  

Калі разглядзець вынікі працы вышэйпералічаных падпрыемстваў, то можна 
заўважыць, што за апошнія гады сярод кампаній малочнай галіны лідзіруючую 
пазіцыю па прыбытку стабільна штогод займае ААТ «Савушкін прадукт» – 1809,0 млн 
на момант 2020 г. Другое месца, з вялікім адрывам – ААТ «Слуцкі сыраробны 
камбінат» з прыбыткаў у 767,6 млн на момант 2020 г. У сваю чаргу, ААТ «Савушкін 
прадукт» таксама займае і першае месца па чыстаму прыбытку – 51,3 млн руб. 

Малочная галіна Беларусі характарызуецца высокім узроўнем канкурэнцыі, што 
ўскладняе працэс пазіцыянавання прадукцыі. Найбуйнейшыя вытворцы, такія як 
«Савушкін прадукт», «Мілкавіта», «Слуцкі сыраробчы камбінат» і іншыя, імкнуцца 
замацавацца на рынку праз унікальныя маркетынгавыя стратэгіі. Аднак нягледзячы 
на гэта, існуе шэраг праблем, якія перашкаджаюць эфектыўнаму пазіцыянаванню 
брэндаў. Па-першае, назіраецца высокая ступень аднатыпнасці прадуктаў і іх пазі-
цыянавання. Большасць кампаній рэкламуюць сваю прадукцыю праз стандартныя 
лозунгі, такія як «натуральнасць», «якасць», «свежасць», што не дазваляе ім вылу-
чыцца сярод канкурэнтаў. Па-другое, узрастае попыт на функцыянальныя прадукты, 

адаптаваныя пад патрэбы розных груп спажыўцоў: спартсменаў, старых людзей, 
вегетарыянцаў, дыябетыкаў. Аднак большасць вытворцаў не выкарыстоўвае гэты 
трэнд у сваіх маркетынгавых стратэгіях, што абмяжоўвае іх магчымасці росту. 
Трэцяй праблемай з’яўляецца эканамічны фактар, уключаючы рост кошту сыравіны  
і лагістычных выдаткаў. Гэтыя аспекты ўплываюць на цэнаўтварэнне і канкурэнта-
здольнасць прадукцыі на ўнутраным і знешнім рынках. 

Для вырашэння вышэйзгаданых праблем у кантэксце ААТ «Савушкін прадукт» 
прапануецца стварэнне інавацыйнай лінейкі прадуктаў «Savushkin Smart», якая будзе 
грунтавацца на прынцыпе персаналізацыі і выкарыстанні сучасных тэхналогій. 
Асноўная ідэя праекта заключаецца ў распрацоўцы малочных прадуктаў, адапта-
ваных пад індывідуальныя патрэбы спажыўцоў. Дадзеная канцэпцыя прадугледжвае 
AI-падбор прадукта на базе ШІ Chat GPT 3.5 праз мабільнае прыкла-данне «Savushkin 
Smart». Функцыянальныя лінейкі: «Savushkin Fit», «Savushkin Health», «Savushkin 
Vegan», «Savushkin Kids» і амніканальны маркетынг, калаба-рацыі з блогерамі.  

Для аналізу мэтазгоднасці ідэі звярнемся да ацэнкі мэтазгоднасці праекту (табл. 1). 

Табліца  1  

Ацэнка мэтазгоднасці праекта 

Адзнака ўплыву фактару (В) 
Рэзульта
т (W · B) Фактары  

мэтазгоднасці 

Важнасць 
фактара 

(W) 1 2 3 4 5 6 7 8 9 10  

Вузкае задавальненне патрэб 
розных груп спажыўцоў 10 9 8 9 9 8 9 9 8 9 9 87,0 
Рост долі рынку за кошт 
выхаду ў новыя нішы  
(AI падбор) 9 8 7 8 8 7 8 8 8 8 7 69,3 
Павелічэнне лаяльнасці 
брэнду праз персаналізацыю  9 9 9 8 9 9 9 9 9 8 9 79,2 
Сацыяльная адказнасць 
(экалагічнае пакаванне) 7 8 7 8 8 7 7 8 8 8 7 53,2 
Падвышэнне канкурэнта-
здольнасці за кошт тэхна-
лагічнасці лінейкі 8 9 8 8 9 9 8 8 9 8 9 68,0 

Вынік 43 Вынік 356,7 
 
Разлік узроўня мэтазгоднасці (CWB): CWB = 85,4 %. 
Для атрымання канчатковага меркавання ацэнім асноўныя рызыкі праекту (табл. 2). 

Табліца  2  

Асноўныя рызыкі праекту 

Рызыкі Важнасць 
фактара (W) 

Імавернасць 
наступу (P) 

Узровень 
крытычнасці (R) 

Адзнака 
(P · R) 

Высокі кошт распрацоўкі  
AI-прыкладання 9 7 8 56 
Складанасць выхаду на новы 
рынак (рэгістрацыя, канкурэнты) 7 6 7 42 

Заканчэнне  табл .  2  

Рызыкі Важнасць 
фактара (W) 

Імавернасць 
наступу (P) 

Узровень 
крытычнасці (R) 

Адзнака 
(P · R) 

Магчымая нізкая ўцягну-тасць 
спажыўцоў сталага ўзросту ў 
выкарыстанне дадатку 8 5 6 30 
Рэгулятарныя патрабаванні да 
маркіроўкі і складу пра-дуктаў 6 5 6 30 

Агульная сума 30 23 27 158 
 
Разлік ўзроўню рызыкоўнасці (RPR): RPR = 52,3 %. 
Паколькі CWB = 85,4 %, а RPR = 52,3 %, праект трапляе ў зону «зорак», але 

патрабуе дадатковага кіравання рызыкамі. Праект «Savushkin Smart» мае высокі 
патэнцыял для развіцця, паколькі ён абапіраецца на актуальныя спажывецкія трэнды  
і тэхналагічныя рашэнні. Нягледзячы на рызыкі, «Savushkin Smart» з'яўляецца 
эканамічна мэтазгодным праектам. Такiм чынам, рэкамендуецца паступовае ўкараненне 
на рынак, сістэмнае кіраванне рызыкамі і развіццё партнёрскіх адносін з IT-кампаніямі 
для аптымізацыі выдаткаў. 

